Тексты для аудирования - 11 класс
Тексты к заданию А.
А. Мары телевиденилӓн 55 и темӹн. Икшӹ телепередача эфирыш 1960 ин 15 августын 19 цӓшӹн лӓктӹн. Ти телепередача «Эй, шемер мары, ӹвӹртӹ!» мыры сем доно тӹнгӓлӹн. Икшӹ передачым диктор Лариса Матвеева виден. Телестуди ӓрняштӹ вӹц кечӹ пӓшӓм ӹштен, передачывлӓ 19 цӓш гӹц 21 цӓш якте кенӹт. Тагачы мары телевиденим кым каналышты анжаш лиэш. Халыклан сек пӓлымӹ дӓ яратымы мары телепередачывлӓ «Мары Эл увер», «Пашкудем», «Шӱмсем пӧлек», «Шонанпыл». 

Б. «Марий Эл радио» каждый кечын ирок гӹц вады якте шакта. Икшы гӓнӓ эфирӹш тӹдӹ 2005-шӹ ин 1-шӹ июльын 6 цӓш ирок лӓктӹн. «Мары Эл» радио мӓмнӓн республикӹштӹ сек сӓмӹрӹк радио. Тӹдӹн видӹшӹвлӓжӹ сӓмӹрӹк ылыт. Радиом мӓмнӓн республикӹштӹ веле агыл, вес кымдемвлӓштӓт ӹлӹшӹ марынвлӓӓт сусун колыштыт. Тидӹжӹм мӓ Интернетӹштӹ сирӹмӹ тау шамак гӹц пӓленӓ. Вет «Мары Эл» радиом интернет гӹцӓт колышташ лиэш.

В. 2013 ин 15 декабрьын «Кидшер» интернет-журнал пӓшӓм ӹштӓш тӹнгӓлӹн. Ти жепӹштӹ тӹдӹ шукы лыдшым мон. Шамак толшеш, В контакте соцсетьӹштӹ «Кидшер» группа улы.  Ти группыш кӹзӹт 2300 утла эдем подписӓтлӓлтӹн. Интернет-журналын тӹнг  редакторжы – сӓмӹрӹк ӹрвезӹ Николай Любимов. «Кидшер» кок йӹлмӓн интерфейс доно пӓшӓм ӹштӓ. Тидӹжӹ ик уверӹмок кок йӹлмӹ доно пуаш йӧнӹм ӹштӓ. Сайтышты мары халыкын ӹлӹмӓш корныжы, культурыжы, овуцажы гишӓн пӓлдӓрӓт. Тенгеок  финно-угор халыквлӓ гишӓн шукы статьям моаш лиэш. 
Г. Тетявлӓн марла икшӹ издани – «Пионер юк» журнал– 1930 ин кӓнгыжӹм шачын. Тӹштӹ семня дӓ школ ӹлӹмӓш темылан сирӹмӹ сӹлнӹшаям пецӓтлӓ. Ти журналым цилӓ вӓре сусун лыдыныт, но шукы мол издани семӹньок 1936 ин лӓктӓш цӓрнен. Угӹц шачмыжым лач пел курым вычаш вӓрештӹн. 1986 ин майын кого форматан, шуко цӹреӓн «Пионер юк» журнал уэш тӹлзы йӹде кок йӹлмӹ доно – марла дӓ рушла – лӓктӓш тӹнгӓлӹн. 1991 ин лӹмжӹм вашталтен – «Кечӹ» лин. Ти журнал тӧр эдем лиӓш, шачмы элӹм, йӹлмӹм дӓ кӱльтурым яраташ тымда. 
Текст к заданиям А1-А3

1917 ин 15-25 июльын Пошкырт кымдемӹн Пуро халаштыжы Российӹштӹ ӹлӹшӹ Мары халыкын икшӹ кого погынымашыжы эртен. Погынымашыш тымдышы, священник,  хресӓнь, кугижӓн армин офицержӹ, салтаквлӓ цымыргенӹт. Цилӓжы 200 утла эдем погынен. Погынымашым Иван Николаевич Коведяев вуйлатен, а тӹдӹн палшышыжы кым эдем лин: Вичӹ губерништӹш епархиальный мисссионер Павел Петрович Глезденёвым, Пуро тымдымы семинарим вуйлатышы Василий Михайлович Ивановым дӓ салтак  Б. Айгузин. Валериан Михайлович Васильев дон Василий Михайлович Иванов погынымашын программыжым йӓмдӹленӹт. Делегатвлӓ мары йӹлмӹлӓн кымда корным пачмы гишӓн ядмашым лыктыныт,  национальный музейӹм, театрым пачаш ядыныт, Казань халашты марла газетӹм лыкмы гишӓн попенӹт.  Икшӹ мары погынымаш эртӹмӹлӓн тене 100 и темӹн.
Тексты к заданиям А4-А6.

А4. Финнвлӓ мары йӹлмӹм тыменьӹт манмым, наверно, колында. Шукышты пӓлӹшӓшлык ылыт – вет суоми (финнвлӓ ӹшкӹмӹштӹм тенге маныт) дон мары халыкын йӹлмӹштӹ ик важ гӹц лӓктӹнӹт. Эче революци гӹц анзыц Финляндиштӹ роды-йых йӹлмӹвлӓм шӹмлӓш тӹнгӓлӹныт. Ти пӓшӓлӓн Матиас Кастрен негӹцӹм пиштен. Тӹдӹ Сибирьӹштӹ  каштын, ик жеп мары кымдемыштӓт лин, варажы 1845 ин латынь йӹлмӹ доно мары грамматикым пецӓтлен лыктын.

А5. Йошкар-Олашты ик сек цевер вӓр – Кремль. Тӹдӹм 2009 ин пачыныт. Кремль стенӓ якшар кӹрпӹц гӹц ӹштӓлтӹн. Тӹштӹ нӹл башня улы. Кремль покшалны Федор Иоанович памятникӹм ужаш лиэш. Вет перви халам тӹдӹн шӱдӹмӹжӹ доно чангымы. Тӹштӹ тошты халан фотографижӹвлӓм анжаш лиэш. Кӱкшӹ стенӓ тервен пушкавлӓ шалгат. Кремль – анжаш толшывлӓлӓн сек яратымы вӓржӹ. 

А6.      Пӧрттӱлӓн эдем шукы эксыкӹм ӹштӓ. Эдемвлӓ партьын колым кычат, йӓнвлӓм пӹтӓрӓт, лӱӓт, шӹргӹм роат, шукы семӹнь порттӱм лявӹртӓт. Тидӹ пӧрттӱ дон эдем лошты кӹлӹм лыскыдемден толеш. Эдем пӧрттӱ гӹц цилӓ нӓлаш цаца. Иктӹм ӓштӹмӹлӓ, эдем дон пӧрттӱ вӓш кӹлдӓлтӹнӹт. Пӧрттӱм переген кодаш шӱмӓнгдӹмӓш эдемӹм аныкылаш ӹлӹмӓш гишӓн шанаш тӓрвӓтӓ. Вет пӧрттӱ пайдам перегӹмӓш ӹшке пӧртӹм перегӹмӓш доно икток. 

